
 

Pou Piblikasyon Imedya: 18/8/2016 GOUVÈNÈ ANDREW M. CUOMO 
Eta New York | Chanm Ekzekitif 
Andrew M. Cuomo | Gouvènè 

 
GOUVÈNÈ CUOMO ANONSE REOUVÈTI RANP AKSÈ SOU WOUT INTERSTATE 

190 NAN NIAGARA STREET AK NAN PORTER AVENUES KI NAN BUFFALO 
 

Ranp ke yo te Rekonstwi yo Pral Ede Kontwole Sikilasyon Trafik lan yon Fason ki 
pi Efikas epi Redwi Anbouteyaj 

 
Sa Make yon Etap Enpòtan nan Pwojè Amelyorasyon Koneksyon Otowout Sòti 

nan New York yo 

 
 
Gouvènè Andrew M. Cuomo te anonse jodi a reouvèti de ranp aksè yo ki bò kote Peace 
Bridge Plaza ki nan Buffalo. Yo te fèmen depi prentan 2016 kòm yon pati nan pwojè 
$56.7 milyon dola pou Amelyorasyon Koneksyon Otowout Sòti New York yo nan Peace 
Bridge Plaza Etazini an, ranp aksè ki soti nan Niagara Street pou rive nan limit sid wout 
Interstate 190 lan, ak ranp aksè ki soti nan Porter Avenue pou rive nan limit nò wout 
Interstate 190 lan, yo te toulède rekonstwi epi retounen ouvri. 
 
“Peace Bridge Plaza sèvi kòm yon fontyè enpòtan epi pwogrè imans ke y’ap fè yo pral 
bay alafwa benefis lokal ak entènasyonal”, se sa Gouvènè Cuomo te deklare, 
“Achèvman pwojè sa pral non sèlman amelyore aksè nan Peace Bridge men tou l’ap 
retire trafik na lari vil yo, epi fè enpak pozitif sou alafwa otomobilis yo menm jan ak 
moun k’ap viv nan kominote an.” 
 
Yo te refè sifas ranp aksè Niagara Street lan ki ap jere trafik pou rive nan limit sid wout 
Interstate 190 lan, epi yo te rekonstwi ranp aksè Porter Avenue an ki ap jere trafik pou 
rive nan limit nò wout Interstate 190 lan pou ka konekte ak nouvo won pwen ki nan 
Porter Avenue an, epi pèmèt konstwiksyon yon nouvo ranp soti nan Porter Avenue pou 
ale dirèkteman nan Peace Bridge Plaza nan yon pozisyon ki sitiye deyò ak bò kote 
Front Park la. Yo te retounen ouvri toulède. 
 
Matthew J. Driscoll, ki se Komisè Depatman Tanspò Eta a, te deklare, “Anba 
lidèchip Gouvènè Cuomo, y’ap amelyore anpil sikilasyon ki alantou Peace Bridge lan. 
Aksè ki amelyore an pral bay yon nivo sikilasyon trafik ki rapid sou fontyè entènasyonal 
nou an, pandan l’ap redwi anbouteyaj ki nan vwazinaj ki alantou yo.” 
 
Brian Higgins, ki se Manm Kongrè, te deklare, “Ouvèti ranp aksè sou 190 lan nan 
Niagara ak Porter Streets pral fasilite sikilasyon trafik ki efikas o nivo rejyonal ak 
entènasyonal. Yon pati enpòtan nan amelyorasyon pèmanan ki fèt nan wout Niagara 
Street lan ak nan sant komèsyal Peace Bridge lan, amelyorasyon sa yo pral ankouraje 



sikilasyon byen ak moun atravè Rejyon Lwès New York lan epi atravè fontyè nou an.” 
 
Ansanm ak modènizasyon pou ka chwazi ranp aksè wout Interstate 190 yo, pwojè sa 
pral ranplase de siy mesaj dinamik ki ekziste sou wout Interstate 190 lan, epi enstale de 
nouvo siy mesaj dinamik sou wout Interstate 190 lan nan sòti ranp sou Niagara Street 
ak Peace Bridge Plaza. Yo pral ranplase twa kamera sikwi televize ki te fèmen epi yo 
pral enstale yon nouvo sistèm avètisman liy trafik ki pou kontwole trafik lan yon fason ki 
pi efikas. Travay sou pwojè an yo te kòmanse an Novanm 2014 epi yo planifye 
achèvman pwojè a pou 2017. 
 
Senatè Tim Kennedy te deklare, “Envesti nan enfrastrikti lokal nou an se eleman vital 
ekonomi nou an, epi pandan n’ap retounen ouvri ranp aksè Porter Avenue ak Niagara 
Street ki sou wout 190 lan, nou rekonesan poutèt gwo pwogrè ki fèt nan non chofè yo ki 
konn itilize chak jou otowout sa yo ki chaje trafik yo. Yon estrikti transpò ki solid enpòtan 
anpil pou atire nouvo pòs travay ak biznis yo, epi atravè pwojè Amelyorasyon 
Koneksyon Otowout Sòti New York yo, nou ap bati yon modèl reyisit pou jenerasyon 
k’ap vini yo. Nou remèsye Gouvènè Cuomo ak Depatman Transpò an pou angajman 
pèmanan yo pou kapab wè pwojè sa reyisi, epi pou rann aksè yo vin pi fasil nan 
kominote sa yo.” 
 
Sean Ryan, ki se Manm Asanble, te deklare, “Reouvèti ranp aksè Niagara Street yo 
se yon lòt siy tanjib de pwogrè k’ap fèt nan Peace Bridge lan. Sikilasyon trafik ki 
amelyore a pral benefik pou chofè yo, li pral ede redwi anbouteyaj ki nan vwazinaj Kote 
Lwès yo ki alantou yo. Mwen remèsye Gouvènè Cuomo paske li te travay avèk dilijans 
pou fè avanse pwojè enfrastrikti enpòtan sa a.” 
 
Byron W. Brown, ki se Majistra Vil Buffalo an, te deklare, “Niagara Street se yonn 
nan otowout sòti ki pi enpòtan anba lavil nan Buffalo. Premye faz pwojè a plizyè nivo 
$28.7 milyon dola, ki se pwojè Retounen Devlope Otowout Sòti Niagara Street, ki te fèk 
fin konplete an, ansam ak achèvman leta de pwojè Amelyorasyon Koneksyon Otowout 
Sòti New York yo, yo te konplemante youn lòt anpil, ansanm ak amelyorasyon ak 
modènizasyon ki te fèt nan Pak LaSalle yo. Mwen remèsye Gouvènè Cuomo pou 
angajman fèm li pou kwasans ak devlopman Vil Buffalo.” 
 
Yo te itilize inisyativ “Drivers First” Gouvènè Cuomo an yo nan pwojè sa pou kapab 
asire ke konstwiksyon yo koze mwens enpak posib sou otomobilis yo, ak fonksyònman 
Peace Bridge yo. Yo te toujou kontinye mentni aksè rantre sòti nan Peace Bridge yo 
pandan konstwiksyon pwojè an. 

